
«Татарстан Республикасында күпфатирлы йортларда гомуми мөлкәткә капиталь ремонт ясауны оештыру турында» Татарстан Республикасы Законына үзгәрешләр кертү хакында» Татарстан Республикасы закон проекты Татарстан Республикасы законнарын  «Россия Федерациясе Торак кодексына һәм «Россия Федерациясендә торак фондны хосусыйлаштыру турында» Россия Федерациясе Законының 16 статьясына үзгәрешләр кертү хакында» 2017 елның 20 декабрендәге 399-ФЗ номерлы Федераль законга (алга таба – Федераль закон) туры китерү максатыннан эшләнгән. 
Федераль закон белән Россия Федерациясе Торак кодексына күпфатирлы йортларда гомуми мөлкәткә капиталь ремонт уздыруны оештырганда туа торган аерым мәсьәләләрне аныклауга юнәлдерелгән үзгәрешләр кертелгән, беренче торак урынны хосусыйлаштыру көненә капиталь ремонт уздырылырга тиешле күпфатирлы йортларда гомуми мөлкәткә капиталь ремонт уздыруны оештыру үзенчәлекләре билгеләнгән, урыннар милекчеләренең капиталь ремонтка кертемнәр түләү буенча йөкләмәләре барлыкка килүнең  Россия Федерациясе субъекты законы белән билгеләнгән чик вакытлары (капиталь ремонтның әлеге күпфатирлы йортны эченә алган  расланган төбәк программасы рәсми басылып чыккан айдан соң килүче айдан алып 3 айдан ким булмаган һәм 8 айдан артык булмаган календарь ай) ачыкланган һәм башка үзгәрешләр кертелгән. 
Федераль закон белән кертелгән үзгәрешләр нигезендә, Россия Федерациясе субъектлары вәкаләтләренә түбәндәге  мәсьәләләр кертелгән:
җирле үзидарә органнары тарафыннан  күпфатирлы йорларда урыннар милекчеләренә капиталь ремонт фондын булдыру алымнары турында, капиталь ремонт фондын булдыру алымын сайлау тәртибе турында мәгълүматны тапшыру тәртибен билгеләү;
күпфатирлы йортларда урыннар милекчеләренә һәм күпфатирлы йортлар белән идарә итүче оешмаларга күпфатирлы йортларда гомуми мөлкәткә капиталь ремонтның региональ программасы эчтәлеге турында һәм күпфатирлы йортларның капиталь ремонт ясау чиратлылыгы шулар нигезендә билгеләнә торган торышын бәяләү критерийлары турында мәгълүматны тапшыру тәртибен билгеләү;
күпфатирлы йортта гомуми мөлкәткә капиталь ремонт уздыруга кичектергесез ихтыяҗ туганда Россия Федерациясе субъекты бюджеты акчалары исәбенә кире кайтарулы һәм (яки) кире кайтарусыз нигездә өстәмә ярдәм күрсәтү очраклары тәртибен һәм исемлеген раслау;
элеккеге наймга бирүченең күпфатирлы йортта гомуми мөлкәткә капиталь ремонт уздыру буенча хезмәт күрсәтүләр һәм (яисә) эшләрнең мондый йортта беренче торак урынны хосусыйлаштыру көненә уздырырга тиешле исемлеген билгеләү тәртибен билгеләү;
күпфатирлы йортларда урыннар милекчеләренә элеккеге наймга бирүченең күпфатирлы йортта гомуми мөлкәткә капиталь ремонт уздыру буенча үз вазыйфаларын үтәгәнлеге турындагы мәгълүматны тапшыру тәртибен билгеләү.
Закон проекты тарафыннан «Татарстан Республикасында күпфатирлы йортларда гомуми мөлкәткә капиталь ремонт ясауны оештыру турында» 2013 елның 25 июнендәге 52-ТРЗ номерлы Татарстан Республикасы Законын (алга таба – 52-ТРЗ номерлы Закон)  тиешле вәкаләтләр белән тулыландыру күздә тотыла. 
Федераль закон белән шулай ук Россия Федерациясе субъектларының күпфатирлы йортларга мөнәсәбәттә капиталь ремонт фондларының урыннар милекчеләре әлеге фондларны махсус счетларда формалаштыра торган минималь күләмен билгеләү дә күздә тотыла. Закон проекты тарафыннан мондый күләмне Россия Федерациясе Торак кодексының 170 статьясының  8 өлешендә каралган чикләрдә, күпфатирлы йортка капиталь ремонтның Россия Федерациясе Хөкүмәте тарафыннан вәкаләт бирелгән федераль башкарма хакимият органы тарафыннан расланган методик күрсәтмәләр нигезендә билгеләнгән бәясенең илле проценты дәрәҗәсендә билгеләү тәкъдим ителә.
Россия Федерациясе Торак кодексының 166 статьясы белән күпфатирлы йортта гомуми мөлкәткә капиталь ремонт буенча аларны күрсәтү һәм (яки) башкару капиталь ремонтка кертемнәрнең минималь күләменнән чыгып формалаштырылган капиталь ремонт фонды акчалары исәбенә башкарыла торган хезмәт күрсәтүләр һәм (яисә) эшләр исемлеге билгеләнгән, шулай ук әлеге исемлек Россия Федерациясе субъектының норматив хокукый акты нигезендә хезмәт күрсәтүләр һәм (яисә) эшләр белән тулыландырылырга мөмкин диелгән. 
Закон проекты 52-ТРЗ номерлы Законнан күпфатирлы йотта гомуми мөлкәткә капиталь ремонт буенча хезмәт күрсәтүләр һәм (яисә) эшләрнең Россия Федерациясе Торак кодексы тарафыннан билгеләнгән исемлеге кабатлануны алып ташлауны һәм күпфатирлы йортта гомуми мөлкәткә капиталь ремонт буенча аларны күрсәтү һәм (яки) башкару капиталь ремонтка кертемнәрнең минималь күләменнән чыгып формалаштырылган капиталь ремонт фонды акчалары исәбенә башкарыла торган хезмәт күрсәтүләр һәм (яисә) эшләрнең өстәмә исемлеген раслау вәкаләтләрен Татарстан Республикасы Министрлар Кабинетына йөкләүне күздә тота, бу федераль законнардагы үзгәрешләргә һәм гражданнарның ихтыяҗларына мөнәсәбәттә оперативрак эшләү мөмкинлеген бирәчәк. 
Закон проекты тарафыннан күздә тотылган вәкаләтләрне башкару капиталь ремонт төбәк программасын гамәлгә ашыруга бюджет ассигнованиеләре чикләрендә гамәлгә ашырылачак.


